Дина Ахметова, М.Қозыбаев атындағы СҚМУ-дің тарих, экономика және құқық факультетінің оқытушысы.

Көкейдегіні дөп басты 

Халықтың көкейінде жүрген ең маңызды мәселелерді қамтитын Мемлекет басшысының әлеуметтік бастамалары білім саласын дамытуға да ерекше екпін бермек. Жоғары білім алудың қолжетімділігі мен сапасын арттыруға бағытталған шаралар аса маңызды.
Бүгінде еліміздің жоғары оқу орындарында оқып жатқан жастардың 30 пайызға жуығы мемлекеттен бөлінген грантпен білім алуда. Мемлекет басшысы жыл сайын бөлінетін 54 мың грантқа алдағы оқу жылында қосымша тағы да 20 мың грант қосылатынын айтты. Оның 11 мыңы техникалық мамандықтар бойынша бакалаврлық білім беруге тиесілі болады. Бұл – жастарға деген мемлекет қамқорлығының айқын көрінісі.
Сонымен бірге, техникалық және ауыл шаруашылығы мамандықтары бойынша барлық жоғары оқу орындары гранттарының құнын ұлттық жоғары оқу орындарының деңгейіне дейін көтеру қарастырылмақ. Аталмыш шаралар арқылы орта мектеп түлектерін жоғары біліммен неғұрлым көбірек қамту көзделген. Мұнда, ең алдымен, инженерлер, ақпараттық технология, робот техникасы, нанотехнология саласының мамандары туралы сөз болып отыр.
“Біз әлемдік стандарттарға сай білім беру жүйесін қалыптастыра отырып, студенттердің білім алуына және тұратын жеріне жағдай жасауға тиісті назар аударуымыз қажет”, – деген Мемлекет басшысы жоғары оқу орындары мен колледж студенттерін жатақханамен қамтамасыз ету үшін жаңа ғимараттар бой түзейтінін айтты. Алдағы төрт жылдың ішінде 75 мың орындық жаңа жатақханалар салынбақ. Осындай игілікті істер кез келген талапты жас үшін жаңа мүмкіндіктердің көкжиегін ашып, армандарына қанат бітірері сөзсіз.
Мемлекет басшысының барлық реформалық бағдарламалары – Қазақстан қай бағытта жүреді деген сауалдың айқын жауабы, елдің жарқын болашағының кепілі. Егемен еліміздегі жаңа өзгерістер мемлекетіміз бен халқымызды жақсылықтарға, игіліктерге бастайды деп үміттенеміз.

